
CANTO




Dice ch’era na vota na zitella,

C’have le doglie, e non poteva figliare,

E strillanno chiammava chesta, e chella

Che venessero priesto ad aiutare,

Che me venga (dicea) ncapo la zella.

Se chiu nce cappo à fareme mprenare,

Marito tradetore e che m’haie fatto

Ca me sento morire, e crepo, schiatto.



A chille strille corze la Vocciera,

E tutte le vecine della strata

Mettettero na cosa à la spallera

Tanto che nquatto doglie fù figliata,

Ma manco la seconna sciuta l'era

Quanno essa disse à chi l'havea aiutata,

Stipame sore mia sta chella; ascota

Pe quanno figliarraggio n’auta vota.



Voglio dicere mo ca buono saccio

De vuie aute zitelle l'appetito

Ca tutte pagarissevo no vraccio

Pe no morzillo schitto de marito,

E chiu priesto volite quarche abbraccio,

Che ve ncignare nuovo no vestito,

Uh? mara me quanno era giovene io

Quante carizze fice à Fonzo mio.



Gaude mo figlia che gaudere puoie

Ca commo po si vecchia non porraie,

Giovene tu puoie fare zò che vuoie,

Ma vecchia nò, ca si chiena de guaie,

Se na vecchia vo dire li guaie suoie,

Uh? negra me, ca no la scompe maie,

Ma lassammo da banna ssò parlare

Ca passa llora de te covernare.



Ho-

